
Surah 009: Tawbah - سورة التوبة 

 

[9:0] Ba Basmalah* 

 
[9:1] An zartad da Bara’anta daga ALLAH da manzonSa zuwa ga masu yin 

shirka wanda suka yi yarjejeniya da ku. 

*9:1 Rashin Basmalah daga wannan Surah ba wai babban ayah ce ba kawai 

daga Mawallafin Alqurani da cewan an yi karambanin taba wannan surah, 

amma misalin babbar mu’jiza ce na karar kanta. Dubi dalla dallan bayani a 

shafuka 24 & 29. *9:127 Wannan ita ce Surah kadai da ba yi mata sashen 

kalma na farko da Basmalah ba. Wannan abin aukuwa na ban mamaki ta sa 

rudani ga daliban Alqurni na tsowon shekaru dubu daya da dari hudu, kuma 

suka gabatar da dabaru masu zurfi dabam dabam domin su yi bayaninsa 

amma ya cutura. A yanzu ne muka fahimci cewan rashin Basmalah mai 

daukar ido da cewa tana aiki da dalilai uku: (1) tana zama ne matsayin 

zayyinawa ta ikon Allah ga cewan an qadara mushrikai za su yi karambanin 

taba Alqurani da qarin ayoyi 2 na jabu (9:128-129). (2) Ta na bayyanar da 

daya daga cikin ayyukan shifrar riyadiyan Allah a cikin Alquran, wanda suka 

hada da, tsare Alquran a kan wani sauyi. (3) Tana bada qarin mu’jizai ta 

fuskan shifran Alqurani. Saboda muhimmancinsu na ban mamaki, akwai 

bayanai dalla dalla a shafuka 24 da 29. Wani abin lura nan da nan, shi ne 

cewan adadin aukuwar kalma “Allah” daga qarshen Surah 9 ya kasance 1273 

(19x67). Idan aka hada da ayoyin jabu, watau 128 da 129 wannan abin 

ta’jibin – da sauran su – za su bace.     

 
[9:2] Saboda haka, ku yi tafiyan da kuke so a cikin qasa na wata hudu, 

kuma san ba za ku kubuce daga ALLAH ba, kuma da cewan ALLAH Mai 

kunyatar da kafirai ne. 



 
[9:3] Zayyanawa daga ALLAH da manzonSa zuwa ga dukkan mutane a 

babbar Ranar Haji, cewa ALLAH Ya shika mushrikai, haka ma manzonSa. 

Don haka, idan kuka duba, shi zai zama mafi alheri gare ku. Amma idan 

kuka juya, to, ku san ba za ku kubuce ba daga ALLAH. Kuma ka bayar da 

bishara ga wanda suka kafirta da azaba mai zafi. 

 

 
[9:4] Idan mushirikai suka rattaba hannu ga wata yarjejeniya da kai, kuma 

ba su karya ta ba, ko suka hada kansu da wasu a kanku, to, ku cika 

alkawarinku da su har ga iyakar wa’adin yarjejeniyar. ALLAH Yana son 

masu adalci. 



 
[9:5] Idan watanni masu alfarma suka shige, (kuma suka qi suyi zaman 

lafiya) to, za ku iya ku kashe mushikai idan kuka same su, ku ladabta su, ku 

qi yarda da kowane juyin da suka yi. Idan suka tuba suka tsayar da Sallah 

kuma suna bayar da Zakah, to, ku bar su, su tafi. ALLAH Mai gafara ne, 

Mafi jin qai. 

 
[9:6] Idan wani mushiriki ya nemi mafaka da kai, to, ka bashi mafaka, har 

ya ji maganar ALLAH, sa’annan ka sallame shi zuwa wurin zaman 

lamuninsa. Wannan shi ne saboda su mutane ne wanda ba su sani ba. 

 
[9:7] Ta yaya mushirikai za su nemi wata jingina daga ALLAH kuma daga 

manzonSa? Ban da wadanda suka rattaba hannu a wani yarjejeniya da ku 



wurin Masallaci Mai alfarma. Idan suka riki wadannan alkarin, to, ku ma ku 

riqe su. ALLAH Yana son masu adalci. 

 
[9:8] Ta yaya zasu (nemi jingina) baicin ba su tsare dangantaka ba a 

tsakaninku da su, ko wani alkawari, idan suka samu nasara. Suna lallasad 

da ku a baka, alhali kuwa zukatansu na hamayya, kuma  akasarinsu mugaye 

ne. 

 
[9:9] Suna musayar ayoyin ALLAH a kan farashi mai araha. Sanadiyar haka 

ne, suke kange mutane daga hanyar Shi. Lalle ne, abinda suke aikatawa na 

da ban takaici. 

 
[9:10] Ba su tsayad da kowane dangantaka zuwa ga kowane mumini, ko 

riqon amana; wadannan su ne ta’adi na ainihi. 

 

 

 



 
Tuba: Share Allo 

[9:11] Idan suka tuba kuma suka tsayar da Sallah kuma suka bada Zakah, 

sa’annan su ‘yan’uwanku ne cikin addini. Ta haka muke bayyana ayoyi wa 

mutanen da suka sani. 

 
[9:12] Idan suka karya ratsuwar amanarsu bayan sun jingina su tsayar da 

alkawarinsu, kuma suka yi suka ga addinku, to, ku yaqi shugabannin kafirci 

– ba ku da wani alkawari da su kuma – don saboda su daina. 

 
[9:13] Shin, ba za ku yaqi mutanen da suka karya yarjejeniyarsu ba, kuma 

suka nemi su kori  manzo, kuma bayan su ne suka fara yaqi da farko? Shin, 

kuna tsoron su ne? ALLAH ne Mafi cancanta ku ji tsoronSa, idan ku 

muminai. 



 
[9:14] Ku yaqesu, saboda ALLAH zai azabtad da su a hannunku, Ya 

kunyatasu, Ya sa ku ci nasara a kansu, kuma ya kwantar da zukatan 

muminai. 

 
[9:15] Kuma zai cire fushi da zukatan muminai.  ALLAH Yana tubad da 

wanda Ya so. Kuma ALLAH Masani ne, Mafi hikimah. 

 
Jarrabtan Da Babu Makawa 

[9:16] Ko kunyi zaton za bar ku ne ba tare da ALLAH Ya banbamta 

wadanda a cikin ku suka yi qoqariba, kuma basu yi abokantaka da maqiyan 

ba, ko maqiyan manzonSa, ko maqiyan muminai? ALLAH Mai jarrabawan 

dukan abin da kuke yi. 



 
[9:17] Bai kamata mushirkai su halarci msallatan ALLAH kullum, alhali 

kuwa suna shaidar kafirci. Wadannan sun rusa ayyukansu, kuma za su 

dauwama a cikin wuta. 

 
[9:18] Mutanen da kawai za su  halarci masallatan ALLAH kullum su ne 

wadanda suka yi imani da ALLAH da Ranar Lahira, da tsayar da Sallah, 

kuma da ba da Zakah, kuma za su jin tsoron kowa baicin ALLAH. Lalle ne, 

wadannan za su kasance a cikin shiryayyu. 

 
Tambaya Zuwa ga Larabawa 

[9:19] Shin, kuna duban shayar da mahajjata da kulawa da Masallaci Mai 

alfarma yayi gurbin yin imani da ALLAH da Ranar Lahira, kuma da yin 



qoqarin rayuwa fi sabili ALLAH? Ba daidai suke ba a gaban ALLAH. ALLAH 

ba Ya shiryar da azzaluman mutane. 

 
Albishiri 

[9:20] Wadanda suka yi imani, kuma suka yi hijira, kuma suka yi qoqari fi 

sabili ALLAH da dukiyoyinsu da rayukansu, su ne mafi daraja a gaban 

ALLAH. Wadannan su ne masu babban rabo. 

 
[9:21] Ubangijinsu Yana yi masu bishara: da rahamah da yarda daga gare 

Shi, da gidajen Aljannah wurin da mazauninsu na har abadan cikin ni’ima. 

 
[9:22] Za su zauna a cikinsu na har abada. ALLAH ne ke da lada mai yawa. 

 

 
 

 



Dole ne Ka Yi Wani Zabi 

[9:23] Ya ku masu imani, kada ku hulafad da kanku da ko da iyayenku ne, 

da ‘yan’uwanku, idan suka fi son kafirci a kan imani. Wadanda a cikinku 

suka hulafa kansu da su, wadannan su ne azzalumai. 

 
[9:24] Ka zayyanar: “Idan iyayenku, da yaranku, da ‘yan’uwanku, da 

abokan aurenku, da iyalanku, da dukiyan da kuka samu, da wani sana’an da 

kuke ji da shi, da gidajen da kuke so qwarai sun zama mafiya abin so a gare 

ku baicin ALLAH da manzonSa**, da yin qoqari a cikin hanyarSa, to, ku jira 

har ALLAH Ya zo da umurninSa.” ALLAH ba Ya shiryar da mugayen 

mutane. 

*9:24 Tun da tarkace masu girma suna kan kowane mutum har ya iya yin 

imani ya kuma sadaukar da ibada zuwa ga Allah Shi kadai (12:103, 106), 

abu ne mara yiwuwa na ainihi ka ga dukan iyali sun yi imani. Ta haka ne, 

akasarin muminai su fuskanci zaban: “Ko ni, ko Allah da manzonSa.” 

Wannan zabin shi ake ta nanatawa da abokan auren muminai, ko iyayensu, 

da yaransu, da sauran su. A kowane lokaci muminai suna zabi mai kyau. 

Wannan jarrabawa ne na tilas ga dukkan muminai (29:2). 

**9:24 Hujjan riyadiyar Alqurani ta nuna takamaimai a kan Manzon Wa’adi. 

In aka hada nauyin abjadin “Rashad” (505), da nauyin “Khalifa” (725), da 

lambar ayah (24), za mu sami 505+725+24=1254=19x66. 



 
[9:25] ALLAH Ya baku nasara a cikin halaye masu yawa. Amma a Ranar 

Hunaynu, sai kuka cike da taqama saboda girman yawanku. Sanadiyan haka 

ne, bai amfanar da ku da kome ba, kuma fadin qasa ta yi kunci a gewaye da 

ku, da ya sa kuka juya kuka gudu. 

 
[9:26] Sa’annan ALLAH Ya saukar da wadata a kan manzonSa da a kan 

muminai. Kuma Ya saukar da rundunar da ba iya gani; ta haka Ya azabtar 

da wadanda suka kafirta. Wannan ne sakaiyar kafirai. 

 
[9:27] Sa’alin nan, ALLAH Ya karbi tuba ga duk wanda Ya so. ALLAH Mai 

gafara ne, Mafi jin qai. 



 
[9:28] Ya ku masu imani, mushirikai masu najasa ne; saboda haka kada a 

bari su kusanci Masallaci Mai alfarma bayan wannan shekara. Idan kun ji 

tsoron batan dukiya, ALLAH zai wadata ku daga falalarSa, daidai da Yake 

so. ALLAH Masani ne, Mafi hikimah. 

 
[9:29] Kuma ku yaqi wadanda basu yi imani da ALLAH ba, kuma basu yi 

imani da Ranar Lahira ba, kuma basu haramta abin da ALLAH da manzonSa 

suka haramta, kuma basu bin addinin gaskiya – daga cikin wadanda aka 

baiwa littafi – har sai sun biya ‘jizya’ da sonsu ko ba da sonsu ba. 



 
Aikata Sabo 

[9:30] Yahudawa sun ce, “Uzairu dan ALLAH ne,” kuma Kirista suka ce, 

“Almasihu dan ALLAH ne!” Wadannan sabo ne da suka furta da bakunansu. 

Ta inda suka kamanci sabon da wadanda suka kafirta daga gabani. ALLAH 

Ya la’ance su. Lalle sun karkata. 

 
Riqon Koyarwar Shugabannin Addinai, 

A Maimakon Koyarwar Allah 

[9:31] Sun Riqi sugabannin addinai da malamansu kamar ubannangiji,* 

maimakon ALLAH. Wasu suak kangare wa Almasihu, dan Maryam. An 

umurci dukkansu da su bauta wa Ubangiji daya ne kadai. Babu abin bautawa 

sai Shi. TsarkinSa ya tabbata, nesa fiye da samun wani abin shirka. 



*9:31 Idan ka tuntubi “Musluman malamai” game da batun bauta wa Allah 

kadai, kamar yadda aka koyar a wannan bayyannanen littafi, za su gargade 

ka a kan shi. Idan ka tuntubi Paparuma game da ainihin asalin Isah, zai 

gargade ka da ka riqi ukunta. Idan ka yi biyayya da “Musuluman malamai” 

wanda gargadinsu sun saba wa koyarwan Allah, ko kuma ka dauki gargadin 

Paparuma maimakon na Allah, to, ka riqi wadannan sugabannin addinai 

kamar su ne abin bauta maimakon Allah. 

 
[9:32] Suna so su kashe hasken ALLAH da bakunnansu, amma ALLAH Ya 

lazamci a kan kammala haskenSa, duk da akwai kafirai. 

 
An Qaddara Musulunci ne Mai Rinjaya 

[9:33] Shi ne wanda Ya aiko manzonSa* da shirya da addinin gaskiya, kuma 

zai sa ta rinjayi dukkan sauran addinai, ko da mushirikai sun qi. 

*9:33 Wannan kalman, harafi da harafi, sun auku a nan da kuma cikin 61:9. 

Idan muka rubuta nauyin abjad na “Rashad” (505), biye da nauyin “Khalifa” 

(725), biye da lambobin Surah da ayah wurin da kalman ta auku (9:33 da 

61:9), za mu samu 505 725 9 33 61 9, wani nunki ne na 19. Wannan ta 

tabbatar cewa manzon da ake magana a nan shi ne Rasha Khalifa. Bugu da 

qari, lambar ayoyi daga 9:33 zuwa 61:9 (3902)+9+33+61+9+ nauyin 

"Rashad Khalifa" (1230) zai bada 5244, shi ma nuki ne na 19. Nauyin 

abjadin 9:33 & 61:9, aka lissafa da hadin nauyin kowane harafi, shi ne 

7858. In aka hada wannan lamba, da lambar haraffan ayoyin biyu (120), da 

lambar ayoyi daga 9:33 to 61:9 (3902), da nauyin "Rashad Khalifa" (1230), 

za mu samu 7858+120+3902+1230=13110=19x690. Dubi shafuna 1, 2, da 

26. 



 
[9:34] Ya ku masu imani, masu yawa daga shugabannin addinai da masu 

wa’azi suna amsar kudin mutane ta hanyar haram, kuma suna kangewa 

daga hanyar ALLAH. Wadanda suke tsiba da zinariya da azurfa, kuma ba su 

ciyarwa fi sabili ALLAH, ka yi masu bisharan azaba mai zafi. 

 
[9:35] Wata rana za qona zinariyarsu da azurfarsu cikin wutan Jahannamah, 

sa’annan a cinna masu shi a goshi, da gefunansu da bayansu: “Abin da kuka 

tsibanta kenan wa kanku, saboda haka ku dandana abin da kuka tsiba.” 



 
Sunnan Allah: Watanni Goma-Sha-Biyu A Shekara* 

[9:36] Qidayan watanni, a wurin ALLAH goma sha biyu ne.* Wannan haka 

yake ga dokan ALLAH, tun daga ranar da Ya halicci sammai da qasa. Akwai 

hudu daga cikinsu masu alfarma. Wannan addini ne na ainihi; kada ku 

zalunci kanku a cikinsu (da yin yaqi) cikin watanni masu alfarma. Amma, za 

ku iya bayyana yaqi a kan mushirikai gaba daya (ko cikin watanni masu 

alfarma), idan suka bayyana yaqi gaba daya a kanku,  kuma ku san cewa 

ALLAH yana tare da masu taqawa. 

*9:36 An ambaci kalman “wata” a cikin Alquran sau 12 ne, kuma “rana” sau 

365 ne. 



 
Sauya Watanni Masu Alfarma* 

[9:37] Sauya watanni masu Alfarma wata alama ce na kafircin da ya wuce 

kima; yana qara batad da wadanda suka kafirta. Suna sauya watanni masu 

Alfarma da da sauran watanni, alhali suna kebe wasu watanni wanda ALLAH 

Ya haramta. Ta haka ne suke qeta haddin abin da ALLAH Ya haramta. An 

qawace masu munanan ayyukansu a idanunsu. ALLAH ba Ya shiryar da 

kafiran mutane. 

  

 

   *9:37 Watanni masu Alfarma a wurin batatun Musuluman duniya su ne 

Rajab, Zul-Qe`dah, Zul-Hijjah, da Muharram (7th, 11th, 12th da watan 1st 

na watannin Islama). Nazari  Alqurani a cikin natsuwa kuwa ya nuna cewa 

ya kamata su zama Zul-Hijjah, Muharram, Safar, and Rabi I (12th, 1st, 2nd, 

da watan 3rd). dubi shafi 15. 



 
[9:38] Ya ku masu imani, idan aka ce maku, “Ku yi shiri fi sabili ALLAH,” 

me yasa kuke nauyi a qasa? Shin kun zabi rayuwan wannan duniya ne a 

madadin Lahira? Jin dadin abin rayuwan wannan duniya, a maimakon Lahira, 

ba kome ba ne. 

 
[9:39] Idan ba ku shirya ba zuwa yaqi ba, zai yi maku azaba mai zafi 

sa’annan ya sa wasu a gurbinku; baza taba cutar da Shi da kome ba. ALLAH 

Mai iko ne a bisa kan kome. 



 
Dakarun Allah Da Ba Iya Gani 

[9:40] Idan kuka qi ku taimaka masa (watau manzo), ALLAH Ya riga Ya 

taimaka masa. Ta haka ne, sa’ad da kafirai suka kore shi, kuma yana mai 

daya  daga biyu a cikin kogon dutse, ya ce wa abokinsa, “Kada ka damu; 

ALLAH na tare da mu.” Sai ALLAH Ya saukar da kwanciyar hankali da tsaro 

a kansa, kuma Ya taimake him da dakarun da ba iya gani. Kuma ya mayar 

kalmar kafirai maqasqanciya. Kalmar ALLAH ita ce madaukakiya. ALLAH 

Madaukaki ne, Mafi hikimah. 

 
[9:41] Ku yi shirin zuwa yaqi, da sauqin yawa ko da yawa, kuma ku 

jihadance da kudadenku da rayukanku fi sabili ALLAH. Wannan shi ne mafi 

alheri gareku, idan da kun sani. 



 
Masu Zama a Gida 

[9:42] Da ya kasance wata sifar dukiya ce na nan-da-nan, da makusanciya, 

da sun bi ka. Amma fagen ya yi masu nisa. Za su rantse da ALLAH: “Idan 

da da mun sami dama, da mun shirya tare da ku.” Ta haka suka halakar da 

kansu, kuma ALLAH Ya san cewa su maqaryata ne. 

 
[9:43] ALLAH Ya yafe maka laifi: domin me ka ba su izinin (su tsaya a 

baya), kafin ka bambanta wadanda suke da gaskiya daga maqaryata? 

 
[9:44] Wadanda suka yi imani da ALLAH da Ranar Lahira na gaskiya ba za 

su nemi izininka domin su kasa yin jihadanci da kudadensu da rayukansu ba. 

ALLAH ne Masani ga masu taqawa. 

 



 
[9:45] Wadanda kawai ke neman dalilai su ne wanda ba su yi imani da 

ALLAH da Ranar Lahira ba sosai. Zukatansu na cikke da shakka, kuma 

shakkarsu yana sa suyi rashin qarfin hali. 

 
[9:46] Idan da suna so su shirya da gaske, da sun yi damara game da shi 

na sosai. Amma ba ya son zaburarsu, saboda haka sai Ya hana su; aka ce 

masu, “Ku zauna abinku da masu zama a gida.” 

 

 
[9:47] Idan da sun shirya tare da ku, da sun kawo rudani, kuma da sun 

jayayya da rarabuwa a tsakaninku. Wasunku da sun yi saurin saurara masu. 

ALLAH ne Masani ga azzalumai. 

 



[9:48] Sun nemi su yada fitna a cikinku daga baya, kuma suka juya maka 

al’amari. Amma sai gaskiya ta rinjaya, kuma umurnin ALLAH ta bayyana, 

duk da rashin yardansu. 

 
[9:49] Kumar daga cikinsu akwai masu cewa, “Ka ba ni izinin (tsayawa a 

gida); kada ka aza mani irin wannan fitina.” Haqikanin gaskiya kuwa, 

mumunar fitinar ce suka jawo wa kansu; Jahannamah ta ritsa da kafirai. 

 
[9:50] Idan wani abu na alheri ya same ka, sai ya bata masu rai, kuma idan 

wata masifa ta same ka, sai su ce, “Ai mun gaya maka.” Sa’ad da za su juya 

suna murna. 

 
[9:51] Ka ce, “Babu abin da ke samun mu, sai abin da ALLAH Ya rubuta 

game da mu. Shi ne Majibincinmu. Ga ALLAH ne muminai suka dogara.” 



 
[9:52] Ka ce, “Abu daya ne ko biyu masu kyau kawai da zaku yi fata a kan 

mu (nasara ko mutuwa a kan shahada), alhali kuwa mu muna yi maku fatan 

la’anta daga ALLAH da azaba daga gare Shi, ko daga hannunmu. Saboda 

haka, kuyi jira, muma muna jira tare da ku.” 

 
[9:53] Ka ce, “Ku ciyar, a kan yarda ko a kan tilas. Babe abin da za karba 

daga gare ku, saboda ku mutane ne fasiqai. 

 
Akwai Yin Sallah Kafin Muhammad* 

[9:54] Abin da ya hana a karbi ciyarwar su shi ne domin sun kafirta da 

ALLAH da manzonSa, kuma da suke tsayar da Sallah,* sun yi shi ne suna 

kasala, kuma da suka ciyar sun yi ne daqyar. 

   *9:54 Wannan wata hujja ce cewa Sallah ta tabbata gafin zuwan Alqurani, 

kuma Ibrahim ne aka baiwa (dubi 21:73). Haka kuma, ya kan kututture 

wadanda suka qalubalenci furcin Allah da cewa Alqurani cikakke ne kuma 



dalla dalla sa’ad da suke tambaya, “Ina za mu samu dalla dallan Sallah a 

cikin Alqurani” (6:19, 38, 114). 

 
Wadacin Abin Duniya Na Zahiri 

[9:55] Kada ka yi sha’awar kudadensu, ko yaransu. ALLAH na sa suyi 

sanadiyar azaba gare su a cikin wannan rayuwa, kuma (idan suka mutu) 

rayukansu su fita alhali suna kafirai. 

 
[9:56] Kumar suna ransuwa da ALLAH cewa suna tare da ku, alhali kuwa 

basu tare da ku; su mutane ne masu bambanci. 

 
[9:57] Idan da za su samu mafaka, ko burma, ko mashigin boyewa, da za 

su je cikinta, suna garaje. 

 
[9:58] Daga cikinsu akwai wanda suke sokinka a kan sha’anin rabon 

sadaqa; idan aka basu daga ciki sai su gamsu, amma idan ba basu daga ciki 

ba, sai su sama masu tsargi. 



 
[9:59] Da dai sun gamsu da abin da ALLAH Ya basu da manzonSa. Da sun 

ce, “ALLAH ne Ma’ishinmu. ALLAH zai arzuta mu daga falalarSa, kuma 

manzonSa ma (ya bamu). ALLAH ne kadai muke nema.” 

 
Sunnan Raba Sadaqa 

[9:60] Sadaqa zai je ga matalauci, mabukaci, ma’aikatan da suke tara su, 

sabbin wanda suka musulunta, da ‘yantacewar bayi, da mabarta, fi sabili 

ALLAH, da matafiya. Wadannan ne dokokin ALLAH. ALLAH Masani ne, Mafi 

hikimah. 

 
[9:61] Daga cikinsu akwai wanda suke bacin annabi da cewan, “Shi makasa 

dukan kunni ne!” Ka ce, “Shi ne mafi alheri gare ku cewa yana saurara 

maku. Ya yi imani da ALLAH, kuma yana yarda da muminai. Shi rahamah 

ne ga wadanda suka yi imani daga cikin ku.” Wadanda suka baci manzon 

ALLAH sun jawo wa kansu azaba mai zafi. 



 
[9:62] Suna rantse maku da ALLAH domin su faranta maku rai, alhali kuwa 

ALLAH ne da manzonSa mafi cancanta a faranta wa rai, idan su muminai ne 

na qwarai. 

 
Azaba Saboda Hamayya Da Allah Da ManzonSa 

[9:63] Shin basu sani ba ne cewa kowa ya yi hamayya da ALLAH da 

manzonSa ya jawo wa kansa wutar Jahannamah na har abada? Wannan shi 

ne mafi munin kunyatarwa. 

 
[9:64] Munafikai suna tsoron ko za saukar da wata Surah da zai pallasa abin 

da ke cikin zukatarsu. Ka ce, “Ku ci gaba da yin ba’a. ALLAH zai pallasa 

ainihin abin da kuke tsoro. 

 
[9:65] Idan ka tambaye su, za su ce, “Muna ba’a ne kawai da wargi.” Ka ce, 

“Shin ko kun san ALLAH ne kuke yi wa ba’a, da ayoyinSa, da manzonSa?” 



 
[9:66] Kada ku kawo wani uzuri. Kun kafirta bayan da kun yi imani. Idan 

muka yafe wa wasunku, za mu azabtad da wasu a cikinku, saboda 

mugancinsu. 

 
[9:67] Munafikai maza da munafikai mata ‘yan’uwan juna ne – suna umurni 

da da sharri su haramta aikin qwarai, kuma su masu marowata ne. sun 

manta da ALLAH, sai Shi ma Ya manta da su. Munafikai mugaye na gaske. 

 
[9:68] ALLAH Yayi wa munafikai maza da munafikai mata, har ma da 

kafirai, alkawarin wutan Jahannamah, inda a ciki za su dauwama. Ita ce 

ma’ishiyarsu. ALLAH Ya la’ance su; kuma suna da azaba na har abada. 



 
Hanyar Allah Bata Sakewa 

[9:69] Wadanda suka babace ku sun fi ku qarfi, dukiya da yara. Sai abin 

duniya ya dauke masu hankali. Makamancin haka, kuma abin duniya ya 

dauke maku hankali. Kun zama baku kulawa samsam, kamar yadda suka 

zama basu kulawa. Irin mutanen da ke rusa ayyukansu kenan, daga nan 

duya da Lahira; su ne masu hasara. 

 
[9:70] Shin basu koyi wani darasi ba ne daga mutanen da; mutanen Nuhu, 

da Adi, Samuda, da mutanen Ibrahim, da mazaunen Madyana, da masu 

aikata sharri (Ludu da Mislanci)? Manzanninsu sun je masu da hujjoji 

bayyananu. Ba ALLAH ne Ya zalunce su ba; su ne suka zalinci kansu. 



 
Masu Cin Nasara 

[9:71] Mummunai maza da mummunai mata majibincin juna ne. suna 

umurni game da yin adalci kuma suna hani daga sharri, suna tsayar da 

Sallah da bayar da Zakah, kuma suna da’a ga ALLAH da manzonSa. 

Wadannan ALLAH zai yi masu rahamah. ALLAH Mai girma ne, Mafi hikimah. 

 
[9:72] ALLAH Yayi wa mummunai maza da mummunai mata alkawarin 

lambunan Aljannah wanda qoramai na gudana, wurin da za su zauna na har 

abada, da qasaitatun gidaje a cikin lambunan Aljannah. Kuma baiwa da 

yarda daga ALLAH ce ma fi girma. Wannan shi ne babban rabo mafi girma. 

 



[9:73] Ya kai annabi, ka yi jihadanci a kan kafirai da munafukai, kuma ka 

tsananta cikin ma’amala da su. Makomansu Jahannamah ce; tir da wurin 

zaman zullumi. 

 
[9:74] Suna rantsuwa da ALLAH cewa basu fada ba, alhali kuwa sun furta 

kalman kafirci; sun kafirta bayan sun zama musulumai. Hakikanin gaskiya, 

sun gabce wa abin da basu taba samu ba. Sun kangara alhali kuwa ALLAH 

da manzonSa Ya wadatar da su daga falalarSa. Idan suka tuba, zai zama 

mafi alheri gare su. Amma idan suka juya baya, ALLAH zai yi masu azaba 

mai zafi annan duniya da Lahira. Kuma ba su da wani masoyi ko wani 

mataimaki a cikin qasa. 

 
[9:75] Kumar daga cikinsu akwai wadanda suka jingina alkawari da cewa: 

“Idan ALLAH Ya bamu daga falalarSa, za mu ciyar, kuma zamu aikata 

ayyuka na qwarai.” 

 



 
[9:76] Amma sa’ad da ya basu daga falalarSa, sai suka zama masu rowa, 

kuma suka juya baya cikin bijirenci. 

 
[9:77] Sabili da haka, sai Ya annobad da su da munafinci cikin zukatarsu, 

har zuwa ranar da zasu gamu da Shi. Wannan saboda sun karya alkawarinsu 

da ALLAH, kuma saboda qaryan da suka yi. 

 
[9:78] Shin, basu san ALLAH Ya san asirin su ba, da ganawarsu, kuma 

cewa ALLAH Shi ne Masanin dukkan abubuwan boye? 

 
[9:79] Wadanda suke aibanta wa masu kyauta daga mumminai da bada 

kyautan da yayi yawa, kuma su raina matalauta daga mumminai da bada 

kyautan da yayi kadan, ALLAH Ya raina su. Sun jawo wa kansu azaba mai 

zafi. 

 



 
Qoton Shaidan Mafi Inganci: 

Batun Yin Ceto 

[9:80] Ko ka nema masu gafara ko baka nema masu gafara ba – ko da ma 

ka nema masu gafara sau arba’in – ALLAH ba zai gafarta masu ba. Saboda 

sun kafirta da ALLAH da manzonSa. ALLAH ba Ya shiryar da mutane 

fasiqai. 

*9:80 Tunda Muhammad bai iya ya ceci kawun shi ba da ‘yan’uwan shi ba, 

me zai sa garibai wanda basu taba haduwa da shi ba, su yi tunanin zai yi 

ceto a kansu? Ibrahim bai iya ya yi ceto a kan mahaifinsa ba, ko Nuhu yayi 

ceto a kan dansa (11:46 da 60:4). 

 
[9:81] Mazauna gida suna murna da tsayawarsu daga bayan manzon 

ALLAH, kuma suka qi suyi jihadanci da dukiyarsu da rayukansu fi sabili 

ALLAH. Suka ce, “Kada ku yi shirin yaqi cikin zafin rana!” Ka ce, “Wutar 

Jahannamah ce mafi tsananin zafi,” idan da zasu fahimta. 

 
[9:82] Saboda haka suyi dariya kadan, kuma suyi kuka da yawa. Wannan 

shi ne sakamakon zunuban da suka aikata. 



 
[9:83] Idan ALLAH Ya mayar da kai zuwa inda za su nemi iznininka domin 

su yi shirin yaqi tare da kai to, ka ce, “Ba za ku sake shiri tare da ni kuma 

ba, ko kuyi yaqi tare da ni a kan kowane maqiyi. Saboda kun yi niyan zama 

a gida tun daga farko. Saboda haka, ku tsaya tare da masu zama a gida.” 

 
[9:84] Kuma kada ka yi wa kowanensu Sallar gawa idan ya mutu, ko 

tsayawa wurin kabarinsa. Sun kafirta da ALLAH da manzonSa, kuma suka 

mutu suna fasiqai. 

 
Abin Duniya Ba Kome Ba ne 

[9:85] Kada dukiyoyinsu ko yaransu su burge ka; ALLAH Yana sanadin 

wadannan su zama hanyan zullumi gare su a nan duniya, kuma rayukansu 

su fita suna kafirai. 



 
[9:86] Idan aka saukar da Surah, tana ambatar: “Kuyi imani da ALLAH, 

kuma ku yi jihadanci tare da manzonSa,” har masu ji da qarfi daga cikinsu 

su nemi izininka su ce, “Ka bar mu mu tsaya da mazauna gida!” 

 
[9:87] Sun kudiri niya su tsaya tare da masu zama a gida. Akan haka, sai 

aka rufe zukatarsu, kuma ta haka ne, baza su fahimta ba. 

 
Mumminai Na Qwarai Suna Qosawa Da Suyi Jihadanci 

[9:88] Amma shi manzon ALLAH da wadanda suka yi imani tare da shi, 

suna kwadayin yin jihadanci da dukiyoyinsu da rayukansu. Wadannan sun 

cancanci dukan abubuwa masu kyau; su ne masu cin nasara. 

 
[9:89] ALLAH Ya shirya masu lambuna da qoramu suna gudana, wurin da 

zasu zauna na har abada. Wannan shi ne babban rabo mafi girma. 



 
[9:90] Larabawa suna ba da dalilai, kuma suka zo domin a yi masu izini su 

tsaya a gida. Wannan wata alama ce na bijirewa ga ALLAH da manzonSa – 

suka tsaya a gida. Lalle ne, wadanda suka kafirta daga cikinsu sun jawo wa 

kansu azaba mai zafi. 

 
[9:91] Babu laifi a kan marasa qarfi, ko majinyata, ko marasa kome na 

ciyarwa, mudun sun yi nasiha ga ALLAH da manzonSa. Kuma babu laifi a 

kan masu adalci daga cikinsu. ALLAH Mai gafara ne, Mafi jin qai. 

 
[9:92] Haka kuma babu laifi a kan wadanda suka zo zuwa gare ka da nufin a 

dauke su tare da ku, amma sai ka ce masu, “Ba ni da abin da zan dauke ku 

a kai.” Suka juya da hawaye a idanunsu, suna baqin ciki na gaske a kan 

basu iya yin gudumawa ba. 



 
[9:93] Laifi yana kan wadanda suka nemi izininka su tsaya a gida, alhali 

basu da wata dalili. Sun gwammaci su tsaya tare da mazauna gida. Dalilin 

haka, ALLAH Ya rufe masu zukata, kuma ta haka ne, basu kai ga samun 

wani ganewa ba. 

 
Mawuyacin Hali Yana Sa a Tona Munafukai 

[9:94] Sun nuna nadama a gare ku sa’ad da kuka koma zuwa gare su (daga 

yaqi). Ka ce, “Kada kuyi nadama; ba za mu amince da ku kuma ba. ALLAH 

Ya sanar da mu game da ku.” ALLAH zai dubi ayyukanku, har ma manzo, 

sa’annan a mayar da ku zuwa ga Masanin dukan gaibi da bayyane, sa’annan 

zai sanar da ku ga duk abin da kuka aikata. 



 
[9:95] Za su yi ratsuwa da ALLAH a gare ku, sa’ad da kuka dawo zuwa 

garesu, domin ku share su. To, ku share su. Su qazanta ne, kuma 

makomansu Jahannamah ce, bisa ga sakamakon abin da suka aikata. 

 
[9:96] Suna rantsuwa gare ku, domin ku yafe masu. Ko da kun yafe masu, 

ALLAH ba ya yafe wa irin wannan mutane fasiqai. 
 

 
Larabawa 

[9:97] Larabawa su ne mafi tsananin kafirci da munafunci, kuma su ne mafi 

kamanta ga rashin sanin haddodin abin da ALLAH Ya saukar zuwa ga 

manzonSa. ALLAH ne Masani, Mafi hikimah. 

 



[9:98] Kuma daga larabawa akwai wadanda suke ganin ciyarwa (fi sabili 

Allah) hasara ne, har ma su jura suna fatan wani masifa ta shafe ku. Su ne 

kuwa suka jawo wa kansu mummunar masifa. ALLAH Mai ji ne, Masani. 

 
[9:99] Wasu larabawan kuma akwai masu imani da ALLAH da Ranar Lahira, 

kuma suna ganin ciyarwa tamkar hanya ce na kusanta da ALLAH, kuma 

hanya ce na taimakawa ga manzo. Lalle ne, zai kawo kusantarsu; ALLAH zai 

shigar da su cikin rahahamarSa. ALLAH Mai gafara ne, Mafi jin qai. 

 
[9:100] Amma ga majagoranta ta farko wanda suka yiyi qaura (Muhajirai), 

da Ansar wanda suka basu mafaka (Ansar) da wadanda suka bi su da 

kyautatawa, ALLAH Ya yaba da su, kuma suma suna murna da Shi. Ya 

shirya masu lambuna da qoramu suna gudana, inda za su yi zama na har 

abada. Wannan shi ne babban rabo mafi girma. 



 
[9:101] Daga cikin larabawa kusa da ku, akwai munafukai. Haka kuma, a 

cikin mazauna birni, akwai wadanda suka saba da munafinci. Baka san su 

ba, amma mun san su. Za mu rubanya azaba gare su, sa’annan su qareshe 

zuwa cikin wata mumunar azaba. 

*9:101 Munafukai suna zama cikin mu’minai, su ji wa’azi da hujjoji, 

sa’annan su yada guban shakka. Doka ce na Alqurani cewa dole ne a 

rubanya masu azaba, daga nan duniya da na har abada. 

 
[9:102] Amma da wadansu wanda suka yi ikirarin laifukansu; suna gauraya 

ayyukan qwarai da ayyuka mara kyau. ALLAH zai karbi tubarsu, saboda 

ALLAH Mai gafara ne, Mafi jin qai. 

 
[9:103] Ka karbi sadaqa daga dukiyoyinsu ka tsarkake su kuma ka tabbatar 

da kirkinsu da ita. Kuma ka qarfafa masu zukata, saboda qarfafawan zuciya 

a wurinka yana rege masu shakka. ALLAH Mai ji ne, Masani. 



 
[9:104] Shin basu sani ba ne cewa ALLAH ne Yake karbar tuba dag bayinSa 

ba, kuma Yana karbar saqokinsu, kuma ALLAH ne Mai karbar tuba, Mai jin 

qai? 

 
[9:105] Ka ce, “Ku yi aiki na gari; ALLAH zai ga aikinku, da manzonSa da 

mu’minai. Daga qarshe, za mayar da ku zuwa masanin dukan asiri da 

bayyane, sa’annan zai sanar da ku game da dukan abin da kuka aikata.” 

 
[9:106] Wasu kuma suna jiran hukuncin ALLAH; ko dai Ya azabtad da su ko 

Ya karbi tubansu. ALLAH ne Masani, Mafi hikimah. 

 
Masallacin Da Ke Sukan Allah Da ManzonSa* 

[9:107] Akwai wadanda suke walakanta masallaci da aikata shirika, da 

neman rarrabewa tsakanin mu’minai, kuma da bada jaje ga wadanda suke 



sukan ALLAH da mazonSa. Suna ratsuwa cewa: “Niyyarmu na alheri ne!” 

ALLAH Yana shaida cewa su maqaryata ne. 

*9:107 Kowane masallaci wurin da ba Allah Kadai ake yiwa ibada ba na 

Shaidan ne, ba Allah ba. Misali, ambatan sunayen Ibrahim, Muhammad, 

da/ko kuma Ali cikin kiran Sallah da/ko kuma cikin Sallah ya sabawa 

umurnin Allah cikin 2:136, 2:285; 3:84, da 72:18. Abin takaici, wannan 

wani shirika ne da ake aikatawa wanda ya mamaye dukan batatun qasashen 

Musulumi. 

 
[9:108] Kada ku yi Sallah a cikin irin wannan masallaci. Masallacin da aka 

kafa a kan harsashin yin adalci tun daga rana ta farko ya fi cancanta ka yi 

sallah a ciki. A cikinta a kwai mutanen da suke so a tsarkake su. ALLAH 

Yana son wadanda suke tsarkake kansu. 

 
[9:109] Shin wanda ya kafa harsashin gininsa a kan taqawa da ALLAH 

kuma domin ya sami yardarSa shi ne mafi alheri ko wanda ya kafa harsashin 

gininsa a kan gabar rami mai marmashen gangare, da zai fadi da shi cikin 

wutar Jahannamah? ALLAH ba ya shiryar da mutane masu qetare haddi. 



 
[9:110] Irin wannan ginin da suka kafa zai ci gaba da kasance wa hanyar 

shakka a cikin zukatarsu, har zukatarsu su toshe. ALLAH ne Masani, Mafi 

hikimah. 

 
Rance Mafi Amfani 

[9:111] ALLAH Ya saya daga mu’minai rayukansu da dukiyoyinsu a kan 

musaya da Aljannah. Ta haka ne, suna yaqi fi sabili ALLAH, da nufin 

kashewa ko kashe su. Irin wannan ne alkawarinSa tabbatace a cikin Altaura, 

da Injila da Alqurani – kuma wane ne mafi cika alkawarinsa fiye da ALLAH? 

Saboda haka kuyi bishara bisa ga musayan da kuka qulla da Shi. Wannan 

shi ne babban rabo mafi girma. 



 
[9:112] Su ne masu tuba, masu bautawa, masu yabawa, masu nafila, masu 

ruku’I da sujadah, masu umurni da ayyuka na qwarai da hani da sharri, 

kuma masu kiyaye dokokin ALLAH. Ka bada bishara ga irin wadannan 

mu’minai. 

 
Ku Shika Maqiyan Allah 

Ibrahim Ya Shika Mahaifinsa 

[9:113] Ba ya kasancewa ga annabi, da wadanda suka yi imani su roqi 

gafara wa mushirikai, ko da sun kasance mafiya kusantan dangi ne, da 

zaran sun ankara cewa lalle su ‘yan Jahannamah ne. 



 
[9:114] Abin da kawai yasa Ibrahim ya roqa wa mahaifinsa shi ne, saboda 

ya yi masa alkawarin zai yi haka. Amma da zaran ya ankara cewa shi 

maqiyin ALLAH ne, sai ya shika shi. Lalle ne, Ibrahim da mai matuqan kirki 

ne,  mai haquri. 

 
[9:115] ALLAH ba Ya batar da mutane, bayan Ya shiryar da su, ba tare da 

Ya bayyana masu abin da za su zata ya zo ba. ALLAH Masani ne bisa kan 

kome. 

 
[9:116] ALLAH ne ke da mulkin sammai da qasa. Shi Ya ke rayarwa kuma 

Ya ke matarwa. Kuma ba ku da kowa baicin ALLAH a matsayin majibinci ko 

mataimaki. 



 
[9:117] ALLAH Ya karbi tubar annabi, da masu hijira (Muhajireen) da 

wadanda suka tallaba suka basu mafaka (Ansar), wanda suka bi su sa’ad da 

akwai wahala. Lokacin da zukatan wasu suka raunana. Amma sai Ya karbi 

tubarsu, saboda Shi Mai tausayi ne zuwa gare su, Mafi jin qai. 

 
Kada Ku Bar Manzo 

[9:118] Kuma (wanda aka barbi tubarsu) su uku wanda suka tsaya a gida. 

Har fadin qasa ta yi qunci a kansu, wanda rayuwarsu yayi qunci da suka 

kusan sadakarwa. Daga qarshe, suka san babu kubuta daga ALLAH, sai dai 

komawa zuwa gare Shi. Sa’annan Ya karbi tubansu domin su tabbata a kan 

tuba. ALLAH Mai karbar tuba ne, Mafi jin qai. 

 

 

 



 
[9:119] Ya ku masu imani, ku girmama ALLAH, kuma ku kasance tare da 

masu gaskiya. 

 
[9:120] Ba ya kasancewa ga mazaunan birni, ko larabawa masu haraba da 

su, su nemi su tsaya a bayan manzon ALLAH (sa’ad da ya yi shirin yaqi). Ko 

kuma su fi mayar da hankali ga sha’anin rayuwansu a kan tallaba masa. 

Saboda qishirwa bata samun su, ko wata wahala, ko yunwa fi sabili ALLAH, 

ko daukar wani mataki guda da zai ba kafirai haushi, ko takura a kansu, ba 

tare da an rubuta masu lada ba. ALLAH ba Ya kasa baiwa wadanda suke 

ayyukan qwarai lada. 

 



[9:121] Kumar ba su ciyar da wata ciyarwa, qarama ko babba, ko qetara 

wani kwari, ba tare da an rubuta masu lada ba. Lalle ne, ALLAH Ya saka 

masu karimin lada ga ayyukansu. 

 
 

Muhimmancin Ilmin Addini 

[9:122] Idan mu’minai suka yi shirin zuwa yaqi, ba dukansu ne za su ba. 

Kadan daga kowane kungiya su yi shiri da ba da lokaci domin yin karatun 

addini. Ta haka ne, za su yada ilmi wa mutanensu idan suka dawo, saboda 

su kansance sun ci gaba da sanin addini. 

 
Kafirai 

[9:123] Ya ku masu imani, ku yaqi kafirai wanda suka kai maku farmaki – 

kuma su same ku a kan tsanananin hali – kuma su san cewa ALLAH Yana 

tare da masu taqawa. 

 
 



 

 

 

Munafukai 

[9:124] Sa’ad da aka saukar da wata sura, akwai wasu a cikin su da zasu 

ce, “Shin wannan surah ta qarfafa imani ga wani a cikin ku?” Lalle ne, ta 

qarfafa imani ga wadanda suka yi imani, kuma suna bishara da kowane 

ayah. 

 
[9:125] Amma ga wadanda suke shakka a zukatarsu, ta qara masu qazanta 

ne a kan ainihin qazantarsu, kuma suka mutu suna kafirai. 

 
[9:126] Shin ba su gani ne cewa ana fitinar da su a cikin kowace shekara 

sau daya ko kuwa sau biyu? Amma duk da haka, sun kasa su tuba, kuma 

suka kasa suyi tunani? 

Wani Abin Tarihin Taifi Da Aka Tona: Karambanin Taba Kalmar Allah.* Allah 

Ya bada Hujja Na Babu Gardama 



 
[9:127] Duk sa’ad da aka saukar da surah, sai wasun su, su kalli juna awa 

su ce: “Shin akwai wanda ya ganku?” sa’annan su juya. Ta haka ne, ALLAH 

Ya juyar da zukatarsu, soboda su mutane ne da basu fahinta. 

*9:1 da *9:127 Wannan ita ce Surah kadai da ba’a yi mata laqani da sashen 

kalma na farko ba watau Basmalah. Wannan abin ta’ajibin ya daure wa 

daliban Alqurani kai na tsowon shekaru dari goma sha hudu, kuma suka 

kawo dabaru masu zurfi dabamdaban domin su yi bayanin shi. Amma yanzu 

mun fahimci cewa dalilin rashin Basmalah mai daukar ido tana da manufa 

uku: (1) Tana matsayin zayyanawar ikon Allah mai zurfi cewa an qadara 

mushikai za su yi karambanin taba Alqurani da qara masa ayoyi 2 na jabu 

(9:128-129). (2) Ta nuna daya daga cikin ayyukan asirin lissafi cikin 

Alqurani, mai sunan, ya tsare Alqurani a kan wani sauyi. (3) Tana bada qarin 

mu’jiza ta fuskar asirin Alqurani. Saboda muhimmancin su na ban mamaki, 

an ba da dalla dallansu a cikin shafi ta 24 da 29. Wani abin da za iya lura da 

shi nan da nan shi ne cewa aukuwar lamba na kalma r “Allah” daga qarshen 

Surah 9 ya kasance 1273 (19x67). Idan biyun jabun ayoyi 128 da 129 suna 

hade, wannan abin mamakin da qarin wasu masu yawa – za su bace.        


